КОМИ РЕСПУБЛИКАЛÖН ОЛАНПАС
Меставывса асвеськӧдлан органъясса чина йӧзлысь, кодъяс тырвыйӧ вермӧны лӧсьӧдны веськӧдлӧмын инӧдъяс торкалӧм йылысь сёрнигижӧдъяс, лыддьӧг индӧм кузя Коми Республикаын кар кытшъясса муниципальнӧй юкӧнъясын,  муниципальнӧй районъясса муниципальнӧй юкӧнъяслӧн  мудорын овмӧдчӧминъясын меставывса асвеськӧдлан органъяслы Коми Республикаса канму уджмог сетӧм йылысь  
Примитӧма Коми Республикаса
Каналан Сӧветӧн                       
   
                                      2014 вося косму тӧлысь 24 лунӧ
Тайӧ Оланпасӧн веськӧдлӧмын инӧдъяс торкалӧм йылысь Россия Федерацияса кодекс серти, “Россия Федерацияын меставывса асвеськӧдлӧм котыртӧмын ӧтувъя принципъяс йылысь” Федеральнӧй оланпас серти Коми Республикаын кар кытшъясса муниципальнӧй юкӧнъяслӧн, муниципальнӧй районъясса муниципальнӧй юкӧнъясысь овмӧдчӧминъяслӧн меставывса асвеськӧдлан органъяслы сетӧны меставывса асвеськӧдлан органъясса чина йӧзлысь, кодъяс тырвыйӧ вермӧны лӧсьӧдны веськӧдлӧмын инӧдъяс торкалӧм йылысь сёрнигижӧдъяс, лыддьӧг индӧм кузя Коми Республикаса канму уджмог.  
1 статья 
Сетны кар кытшъясса муниципальнӧй юкӧнъяслӧн,  муниципальнӧй районъясса муниципальнӧй юкӧнъясысь овмӧдчӧминъяслӧн меставывса асвеськӧдлан органъяслы (водзӧ – меставывса асвеськӧдлан органъяс) меставывса асвеськӧдлан органъясса чина йӧзлысь, кодъяс тырвыйӧ вермӧны лӧсьӧдны сёрнигижӧдъяс веськӧдлӧмын инӧдъяс “Коми Республикаын веськӧдлӧмын кывкутӧм йылысь” Коми Республикаса Оланпаслӧн 8 статьяса 4 юкӧнӧн урчитӧм торкалӧм йылысь, лыддьӧг индӧм кузя Коми Республикаса канму уджмог (водзӧ – канму уджмог).
2 статья 

1. Канму уджмог збыльмӧдігӧн меставывса асвеськӧдлан органъяс инӧда вермӧны:

1) ас кадӧ да тырвыйӧ босьтны Коми Республикаса республиканскӧй сьӧмкудйысь сьӧм, мый арталӧма канму уджмог збыльмӧдӧм вылӧ субвенцияяс формаын;

2) содтӧд видзны канму уджмог збыльмӧдӧм вылӧ ас материальнӧй ресурсъяс да сьӧм средствояс, Коми Республикаса муниципальнӧй юкӧнъяслӧн подувпуктасӧн урчитӧм случайясын да пӧрадокын;

3) босьтны Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органсянь канму уджмог збыльмӧдӧмын юалӧмъяс кузя гӧгӧрвоӧдӧмъяс да вӧзйӧмъяс;

4) примитны канму уджмог збыльмӧдӧмын юалӧмъяс кузя муниципальнӧй инӧда актъяс;

5) збыльмӧдны канму уджмог збыльмӧдӧм вылӧ мукӧд колана инӧд.

2. Канму уджмог збыльмӧдігӧн меставывса асвеськӧдлан органъяслы быть колӧ:

1) збыльмӧдны канму уджмогсӧ Россия Федерацияса оланпастэчас да Коми Республикаса оланпастэчас серти;

2) могмӧдны канму уджмог збыльмӧдӧм вылӧ урчитӧм сьӧм торъя мог вылӧ видзӧм;

3) сетны Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧ канму уджмог збыльмӧдӧм йылысь да Коми Республикаса республиканскӧй сьӧмкуд сьӧм торъя мог серти видзӧм йылысь, мый урчитӧма субвенцияясӧн  канму уджмог збыльмӧдӧм вылӧ, отчётъяс, документъяс, а сідзжӧ мукӧд юӧр, кутшӧм йитчӧма канму уджмог збыльмӧдӧмкӧд;

4) могмӧдны условиеясӧн Коми Республикаса Веськӧдлан котырӧн уполномочитӧм олӧмӧ пӧртысь власьт органӧн канму уджмог збыльмӧдӧм да канму уджмог збыльмӧдӧм вылӧ сьӧм средствояс видзӧм серти мытшӧдтӧг  прӧверкаяс нуӧдӧм вылӧ; 

5) бырӧдны торкалӧмъяс, кутшӧмъясӧс эрдӧдіс Коми Республикаса Веськӧдлан котырӧн уполномочитӧм олӧмӧ пӧртысь власьт орган канму уджмог збыльмӧдӧм прӧверитігӧн, примитны мераяс наысь видзчысьӧм кузя;

6)  збыльмӧдны канму уджмог збыльмӧдігӧн мукӧд колана мог.
3 статья 
1. Меставывса асвеськӧдлан органъясӧн канму уджмог збыльмӧдігӧн Коми Республикаса Веськӧдлан котыр инӧда вермӧ:

1) йӧзӧдны канму уджмог збыльмӧдӧм кузя нормативнӧй инӧда актъяс, кутшӧмъясӧс быть колӧ  збыльмӧдны меставывса асвеськӧдлан органъясӧн,  видзӧдны найӧс збыльмӧдӧм бӧрся, а сідзжӧ найӧс збыльмӧдӧм вылӧ сетӧм материальнӧй да сьӧм средствояс видзӧм бӧрся;
2) корсьны да босьтны меставывса асвеськӧдлан органъясысь отчётъяс канму уджмог збыльмӧдӧм йылысь да Коми Республикаса республиканскӧй сьӧмкуд средствояс торъя мог серти видзӧм йылысь, мый урчитӧма субвенцияясӧн канму уджмог збыльмӧдӧм вылӧ.

2. Меставывса асвеськӧдлан органъясӧн канму уджмог збыльмӧдігӧн Коми Республикаса Веськӧдлан котырлы быть колӧ:
1) могмӧдны сьӧмӧн сетӧм канму уджмог могмӧдӧм вылӧ Коми Республикаса республиканскӧй сьӧмкуд средствояс тшӧт весьтӧ, мый урчитӧма субвенцияясӧн канму уджмог збыльмӧдӧм вылӧ;

2) видзӧдны тайӧ мог вылӧ сетӧм Коми Республикаса республиканскӧй сьӧмкуд средствояс торъя мог серти видзӧм бӧрся, мый урчитӧма субвенцияясӧн канму уджмог збыльмӧдӧм вылӧ, а сідзжӧ материальнӧй средствояс видзӧм бӧрся, мый сетӧма канму уджмог збыльмӧдӧм вылӧ.

3. Коми Республикаса Веськӧдлан котырлысь инӧдъяс да кывкутӧмъяс, кутшӧмъясӧс индӧма тайӧ статьяса 1 да 2 юкӧнъясын, збыльмӧдӧ Коми Республикаса Веськӧдлан котыр ачыс либӧ сыӧн уполномочитӧм Коми Республикаса олӧмӧ пӧртысь власьт орган.

4 статья
1. Меставывса асвеськӧдлан органъясӧн канму уджмог збыльмӧдӧм кузя рӧскод могмӧдсьӧ сьӧмӧн Коми Республикаса республиканскӧй сьӧмкуд средствояс тшӧт весьтӧ, мый урчитӧма субвенцияясӧн канму уджмог збыльмӧдӧм вылӧ (водзӧ – субвенцияяс).

2.  Меставывса асвеськӧдлан органъясса чина йӧзлысь, кодъяс тырвыйӧ вермӧны лӧсьӧдны веськӧдлӧмын “Коми Республикаын веськӧдлӧмын кывкутӧм йылысь” Коми Республикаса Оланпаслӧн 8 статьяса 4 юкӧнӧн урчитӧм инӧдъяс торкалӧм йылысь сёрнигижӧдъяс, лыддьӧг индӧм кузя Коми Республикаса канму уджмог збыльмӧдігӧн кар кытшъясса муниципальнӧй юкӧнъяслӧн, муниципальнӧй районъясса муниципальнӧй юкӧнъяс пытшкын овмӧдчӧминъяслӧн меставывса асвеськӧдлан органъясӧн вӧчӧм рӧскод компенсируйтӧм вылӧ торйӧдӧм субвенцияяс юклӧны Коми Республикаса республиканскӧй сьӧмкудйысь Коми Республикаын муниципальнӧй юкӧнъяслӧн сьӧмкудъяслы торйӧдӧм субвенцияяслысь ыдждасӧ арталан методика серти тайӧ Оланпас дорӧ содтӧдын индӧм серти.

3. Меставывса асвеськӧдлан органъясӧн канму уджмог збыльмӧдӧм вылӧ колана материальнӧй средствояслысь лыддьӧг, кутшӧмъясӧс колӧ сетны вӧдитчӧм вылӧ да (либӧ) веськӧдлӧм вылӧ либӧ муниципальнӧй эмбурӧ, индӧ Коми Республикаса Веськӧдлан котыр либӧ сыӧн уполномочитӧм Коми Республикаса олӧмӧ пӧртысь власьт орган.

5 статья
1. Субвенцияяс лоӧны торъя могаӧсь да найӧс оз позь видзны мукӧд мог вылӧ.

2. Видзӧма кӧ субвенцияяссӧ абу торъя мог серти, найӧс тырвыйӧ бергӧдӧны Коми Республикаса республиканскӧй сьӧмкудйӧ.

3. Канму уджмог збыльмӧдысь меставывса асвеськӧдлан органъяс сетӧны Коми Республикаса видз-му овмӧс да сёян-юан министерствоӧ канму уджмог збыльмӧдӧмкӧд йитчӧм рӧскод кузя канму уджмог збыльмӧдӧм йылысь отчётъяс тайӧ Оланпаслӧн 6 статьяса 4 пунктӧн урчитӧм форма серти да кадколастӧ.
6 статья
Меставывса асвеськӧдлан органъясӧн канму уджмог збыльмӧдӧм бӧрся видзӧдӧ Коми Республикаса видз-му овмӧс да сёян-юан министерство, коді:

1) корӧ меставывса асвеськӧдлан органъяслысь да босьтӧ колана документъяс, а сідзжӧ канму уджмог збыльмӧдӧмкӧд йитчӧм мукӧд юӧр;

2) кывзӧ меставывса асвеськӧдлан органъясысь чина йӧзӧс канму уджмог збыльмӧдӧм кузя да пыртӧ налы найӧс збыльмӧдӧм кузя лӧсялана вӧзйӧмъяс;

3) видлалӧ компетенция серти меставывса асвеськӧдлан органъясӧн канму уджмог збыльмӧдӧмын юалӧмъяс кузя гражданалысь да организацияяслысь шыӧдчӧмъяс да корӧмъяс;

4) индӧ меставывса асвеськӧдлан органъяслӧн канму уджмог збыльмӧдӧм кузя отчётносьтлысь формаяссӧ да кадколастсӧ;

5) нуӧдӧ меставывса асвеськӧдлан органъясӧн канму уджмог збыльмӧдӧмын ӧтвывтӧм да бӧрйӧмӧн видзӧдӧм, мыйлӧн бӧртасъяс серти пыртӧ налы вӧзйӧмъяс эрдӧдӧм торкалӧмъяс ӧлӧдӧм кузя да ӧдйӧ бырӧдӧм кузя.

7 статья
1. Канму уджмог сетсьӧ меставывса асвеськӧдлан органъяслы урчиттӧм кад кежлӧ.

2. Канму уджмог вермас лоны дугӧдӧмӧн, оз кӧ збыльмӧдны либӧ оз тырвыйӧ збыльмӧдны сійӧс меставывса асвеськӧдлан органъяс либӧ сетӧм субвенцияяссӧ видзӧма абу мог серти.

3. Канму уджмог дугӧдсьӧ Коми Республикаса оланпас подув вылын.

4. Тайӧ Оланпаслысь положениеяссӧ быд во вынсьӧдӧ ӧчереднӧй сьӧм во вылӧ да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпас, урчитӧма кӧ индӧм оланпасӧн канму уджмог збыльмӧдӧм вылӧ субвенцияяс сетӧмсӧ.
8 статья 
1. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм бӧрын.

2. Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпаслысь збыльмӧмсӧ.
Коми Республикаса Юралысьлысь
могъяс недыр олӧмӧ пӧртысь                                                                                                      В.М. Гайзер

Сыктывкар

2014 вося ода-кора тӧлысь 8 лун
55-РЗ №
“Меставывса асвеськӧдлан органъясса чина йӧзлысь,

кодъяс тырвыйӧ вермӧны лӧсьӧдны веськӧдлӧмын
 инӧдъяс торкалӧм йылысь сёрнигижӧдъяс,

лыддьӧг индӧм кузя

Коми Республикаын кар кытшъясса муниципальнӧй юкӧнъясын, муниципальнӧй районъясса муниципальнӧй юкӧнъяслӧн овмӧдчӧминъясын

меставывса асвеськӧдлан органъяслы

 Коми Республикаса канму уджмог сетӧм йылысь”

Коми Республикаса Оланпас дорӧ

содтӧд
Меставывса асвеськӧдлан органъясса чина йӧзлысь, кодъяс тырвыйӧ вермӧны лӧсьӧдны веськӧдлӧмын “Коми Республикаын веськӧдлӧмын кывкутӧм йылысь” Коми Республикаса Оланпаслӧн 8 статьяса 4 юкӧнӧн урчитӧм инӧдъяс торкалӧм йылысь сёрнигижӧдъяс, лыддьӧг индӧм кузя Коми Республикаса канму уджмог збыльмӧдігӧн кар кытшъясса муниципальнӧй юкӧнъяслӧн, муниципальнӧй районъясса муниципальнӧй юкӧнъяс пытшкын овмӧдчӧминъяслӧн меставывса асвеськӧдлан органъясӧн вӧчӧм рӧскод компенсируйтӧм вылӧ Коми Республикаса республиканскӧй сьӧмкудйысь Коми Республикаын муниципальнӧй юкӧнъясса сьӧмкудъяслы торйӧдӧм субвенция ыджда арталан

МЕТОДИКА
1. Коми Республикаса республиканскӧй сьӧмкудйысь субвенцияяс мӧдӧдсьӧны Коми Республикаын муниципальнӧй юкӧнъясса сьӧмкудъяслы меставывса асвеськӧдлан органъясса чина йӧзлысь, кодъяс тырвыйӧ вермӧны лӧсьӧдны веськӧдлӧмын “Коми Республикаын веськӧдлӧмын кывкутӧм йылысь” Коми Республикаса Оланпаслӧн 8 статьяса 4 юкӧнӧн урчитӧм инӧдъяс торкалӧм йылысь сёрнигижӧдъяс, лыддьӧг индӧм кузя Коми Республикаса канму уджмог збыльмӧдігӧн (водзӧ – канму уджмог) кар кытшъясса муниципальнӧй юкӧнъяслӧн, муниципальнӧй районъясса муниципальнӧй юкӧнъяс пытшкын овмӧдчӧминъяслӧн меставывса асвеськӧдлан органъясӧн (водзӧ – меставывса асвеськӧдлан органъяс) вӧчӧм рӧскод компенсируйтӧм вылӧ.
2. Меставывса асвеськӧдлан органъяслӧн уджалысь штат лыд кутӧм вылӧ рӧскод, мында колӧ канму уджмог збыльмӧдӧм вылӧ, артавсьӧ Коми Республикаын муниципальнӧй служба йылысь Коми Республикаса оланпастэчас серти индӧм нуӧдысь специалист чин сьӧмӧн могмӧдӧмысь, 0,01 штатнӧй единица артыштӧмӧн.
3. Материальнӧй рӧскод урчитӧма вонас 1,5 сюрс шайт ыдждаӧн да артмӧ татшӧм рӧскодысь:
1) канцелярия вузӧс ньӧбӧм;

2) мукӧд рӧскод материал ньӧбӧм, кутшӧмъяс колӧны меставывса асвеськӧдлан органъяслы канму уджмог збыльмӧдӧм вылӧ;

3) связь услугаяс;
4) оргтехника могмӧдӧм.

4. Канму уджмог збыльмӧдӧм вылӧ субвенция ыджда (водзӧ – субвенция) артмӧ меставывса асвеськӧдлан органъясса уджалысьяслысь штат лыд кутӧм вылӧ рӧскодысь да меставывса асвеськӧдлан органъясӧн канму уджмог збыльмӧдӧм вылӧ материальнӧй рӧскодысь.

Субвенция ыджда артавсьӧ татшӧм формула серти:

Субі = (Рот + Мз) × Кп,

кӧні:

Субі – субвенция ыджда, кутшӧмӧс сетӧны і муниципальнӧй районса сьӧмкудлы меставывса асвеськӧдлан органъясӧн меставывса асвеськӧдлан органъясса чина йӧзлысь, кодъяс тырвыйӧ вермӧны лӧсьӧдны веськӧдлӧмын инӧдъяс торкалӧм йылысь сёрнигижӧдъяс, лыддьӧг индӧм кузя канму уджмог збыльмӧдігӧн вӧчӧм рӧскод компенсируйтӧм вылӧ; 

Рот – уджалысьяслысь штат лыд кутӧм вылӧ рӧскод, кутшӧмӧс арталӧны тайӧ Методикаса 2 пункт урчитӧмӧн;

Мз – канму уджмог збыльмӧдӧм вылӧ материальнӧй рӧскод,  кутшӧмӧс урчитӧма тайӧ Методикаса 3 пунктӧн;

Кп – Коми Республика мутасын меститчӧм карса (сиктса) овмӧдчӧмин лыд.

Коми Республикаын муниципальнӧй юкӧнъясса сьӧмкудъяслы рӧскод компенсируйтӧм вылӧ, мында видзисны меставывса асвеськӧдлан органъяс канму уджмог збыльмӧдігӧн,  Коми Республикаса республиканскӧй сьӧмкудйысь сетан субвенцияяслӧн ӧтувъя ыджда артавсьӧ татшӧм формула серти:

Суб = SUM Субі,

кӧні:

Суб – Коми Республикаын муниципальнӧй юкӧнъясса сьӧмкудъяслы Коми Республикаса республиканскӧй сьӧмкудйысь сетан субвенцияяслӧн ӧтувъя ыджда;

Субі – Коми Республикаын і муниципальнӧй юкӧнса сьӧмкудлы сетан субвенция ыджда.

